
Efni: Umsögn um frumvarp til laga um breytingu á áfengislögum, nr. 75/1998 (afnám banns 

við heimabruggun til einkaneyslu), 480. mál 151. löggjafarþings.

Áfengis- og tóbaksverslun ríkisins (ÁTVR) hefur borist til umsagnar frumvarp til laga um 

breytingu á áfengislögum, nr. 75/1998 (afnám banns við heimabruggun til einkaneyslu), sem 

er 480. mál 151. löggjafarþings. I frumvarpinu er lagt til að núgildandi a. lið 2. mgr. 4. gr. 

áfengislaganna verði breytt á þann veg að framleiðsla áfengis með gerjun til einkaneyslu varði 

ekki lengur refsingu skv. 27. gr. laganna. Einstaklingum verði skv. nýrri málsgrein 20. gr. 

áfengislaganna óheimilt að framleiða áfengi til einkanota.

Frumvarpið hefur með breytingum verið lagt fram fjórsinnis áður en ekki náð fram að ganga: 

Fyrst sem 892. mál 145. löggjafarþings, þá sem 127. mál 148. löggjafarþings, svo sem 466. mál 

149. löggjafarþings og loks sem 48. mál 150. löggjafarþings. ÁTVR hefur tvívegis skilað umsögn 

um málið, sbr. eftirfarandi hlekki: 

https://www.althingi.is/altext/erindi/150/150-1289.pdf 

https://www.althingi.is/altext/erindi/148/148-864.pdf

Í fyrirliggjandi frumvarpi hefur að því er virðist verið tekið tillit til þeirra ábendinga sem ÁTVR 

taldi nauðsynlegt að koma á framfæri og vörðuðu einkum þann greinarmun sem eðlilegt hefur 

þótt að gera á framleiðslu öls og léttvíns annars vegar og eimaðra drykkja hins vegar. ÁTVR 

hefur bent á löggjöf nágrannaþjóðanna til hliðsjónar.

mailto:nefndasvid@althingi.is
https://www.althingi.is/altext/erindi/150/150-1289.pdf
https://www.althingi.is/altext/erindi/148/148-864.pdf


Eins og frumvarpið liggur nú fyrir verður ekki séð að það hafi áhrif á einkaleyfi Áfengis- og 

tóbaksverslunar ríkisins til smásölu áfengis. Alþingi er sem fyrr hvatt til þess að hafa 

lýðheilsusjónarmið að leiðarljósi við allar breytingar á áfengislöggjöf og áfengisstefnu.

Virðingarfyllst,

- .  D  /
' " f -

_----------------------------
Ívar J. Arndal

forstjóri ÁTVR

Alþingi
Allsherjar- og menntamálanefnd
Kirkjustræti
150 Reykjavík

Kópavogur 23. mars 2021

Efni: Umsögn IOGT á Íslandi um „frumvarp um breytingu á áfengislögum, nr. 75/1998 
(heimabruggun).151. löggjafarþing 2020-2021. Þingskjal 809 — 480. mál."[1]

IOGT á Íslandi leggst eindregið gegn umræddu frumvarpi og bendir á að samþykkt þess muni leiða til 
aukinnar áfengisneyslu í landinu. Það mun auka vanda sem neysla áfengis veldur en áfengi er engin 
venjuleg neysluvara.[2]

IOGT á Íslandi vitnar í fyrri umsagnir[3] [4] en vill bæta við að það er óheillaskref að taka niður forvarnir 
með þessum hætti. Margar árásir hafa verið gerðar á áfengislögin til að draga úr virkni þeirra 
undanfarin ár en samfélagið er sannarlega á móti því að auka neysluna. Þegar fjallað er um breytingar 
á áfengislögum eða forvörnum er eðlilegt að við köllum eftir lýðheilsumati.

IOGT á Íslandi kallar eftir heildstæðri stefnu í málum sem varða áfengi og önnur vímuefni til að auka 
lýðheilsu í landinu og lýsir sig reiðubúin til að senda fulltrúa í slíka stefnumótun.

Fyrir hönd Bindindissamtakanna IOGT á Íslandi

Björn Sævar Einarsson Formaður

[1] https://www.althingi.is/altext/151/s/0809.html

[2] https://www.landlaeknir.is/servlet/file/store93/item10424/Afengi engin venjuleg.pdf

[3] https://www.althingi.is/altext/erindi/148/148-941.pdf

[4] https://www.althingi.is/altext/erindi/150/150-1361.pdf

https://www.althingi.is/altext/151/s/0809.html
https://www.landlaeknir.is/servlet/file/store93/item10424/Afengi_engin_venjuleg.pdf
https://www.althingi.is/altext/erindi/148/148-941.pdf
https://www.althingi.is/altext/erindi/150/150-1361.pdf


Alþingi 
Kirkjustræti 
101 Reykjavík

Mosfellsbæ 23. mars 2021

Efni: Umsögn um frumvarp til laga um breytingu á áfengislögum, nr. 75/1998 (heimabrugg), 
480.mál

Frumvarpið er frelsismál af einfaldasta tagi, að fólki sé frjálst að útbúa sín matvæli í heimahúsi eftir 
eigin hentugleikum. Heimabruggun er hvorki flóknari né hættulegri heilsu manna en ýmis önnur 
heimaiðja sem miðar að því að framleiða eða framreiða neysluvarning til heimabrúks. Hvort tveggja 
krefst aðgátar og ákveðinnar natni í verkun og geymslu svo neysla sé heilsusamleg.

Semsagt, einfalt frelsismál sem fráleitt er að nágrannar eða aðrir samborgarar sem búa á öðru 
heimili hafi nokkuð um að segja.

Aðalerindi þessa bréfs er þó að fetta lítillega fingur út í umsögn Landlæknisembættisins.
Landlæknir virðist helst hafa á út á frumvarpið að setja að

“Verði frumvarpið að lögum mun verða ógerlegt að fylgjast með þróun heildardrykkju 
áfengi þar sem heimabrugg er óskráð notkun og gerir ókleift að fylgjast með heildardrykkju 
þjóðarinnar...”

Landlæknisembættið veður reyk og gufu ef það heldur að þessar upplýsingar eins og þær koma frá 
Á TV R veiti allar upplýsingar um áfengisneyslu þjóðarinnar. Í fyrsta lagi er óljóst að sölutölur 
Á TV R segi alla söguna. Í öðru lagi tel ég mér óhætt að halda fram að einhver heildarneysla / 
meðalneysla segi alla lýðheilsusöguna í þessum efnum. Mér er nær að halda að tíðni og magn, 
þ.e.a.s. dreifing hættulegrar neyslu séu það sem meira máli skiptir.

Í öllu falli vil ég benda á að könnun lýðfræðilegra þátta eins og magns og dreifingar áfengisneyslu 
eru félagsvísindi, oftar en ekki undir hatti hagskýrslugerðar eða hagfræði. Í þeim geira er ekki hægt 
að stytta sér leið um of. Sem betur fer eru aðferðir til að mæla þætti eins og magn og dreifingu 
áfengisneyslu í samfélaginu vel þekktar og á færi talsverðs fjölda stofnana og einstaklinga á Íslandi.

Því held ég Landlæknisembættinu væri sæmara að sinna upplýsingaöflun sinni með viðurkenndum 
aðferðum félagsvísinda og hagfræði en að skýla sér á bak við heldur klénar tölur eins og heildarsölu 
ÁTVR. Þegar embættið veit eitthvað um drefingu áfengisneyslu getur það etv snúið sér að læknis- 
og lýðheilsupælingum.

Virðingarfyllst,

Björn Ragnar Björnsson



Embætti
landlæknis

Alþingi 
Kirkjustræti 
101 Reykjavík

Reykjavík, 15. mars 2021
2103076/0.4.1/rm j

Efni: Umsögn um frumvarp til laga um breytingu á áfengislögum, nr. 75/1998 (heimabrugg), 
480.mál

Embætti landlæknis þakkar veitt tækifæri til að veita umsögn um ofangreint frumvarp. Markmið 
frumvarpsins er að bann við framleiðslu áfengis til einkaneyslu með gerjun verði afnumið.

Embætti landlæknis hefur ítrekað undanfarin ár varað við og lagst gegn breytingum á því 
fyrirkomulagi á sölu áfengis sem er á Íslandi. Takmarkað aðgengi að áfengi, sem meðal annars 
felur í sér takmarkað aðgengi með einkasölu ríkisins á áfengi, er áhrifarík leið til að draga úr 
skaðlegum áhrifum vegna notkunar áfengis. Ekki þarf að efast um skaðleg áhrif áfengis á 
einstaklinga og samfélög en á hverju ári látast rúmlega þrjár milljónir manna í heiminum af 
áfengistengdum orsökum. Engin þekkt mörk eru um skaðleysi áfengis og því ber að lágmarka eða 
takmarka aðgengi og notkun áfengis eins og kostur er. Umsögn þessi um ofangreint frumvarp 
tekur fyrst og fremst mið af Lýðheilsusjónarmiði. Með vísan í fyrri umsagnir og afstöðu er 
embættið mótfallið þessari tillögu líkt og öðrum tillögum sem eru til þess fallnar að auka aðgengi 
að áfengi sem mun leiða til aukins skaða.

Verði frumvarpið að lögum mun verða ógerlegt að fylgjast með þróun heildardrykkju áfengi þar 
sem heimabrugg er óskráð notkun og gerir ókleift að fylgjast með heildardrykkju þjóðarinnar en 
það er eitt af markmiðum Heimsáætlunar Alþjóðaheilbrigðisstofnunarinnar, sem nú er til 
endurskoðunar, að draga úr heildaráfengisnotkun þjóða.

Í greinargerðinni kemur fram að framleiðsla til einkaneyslu tíðkist mjög víða og lengi í 
samfélaginu og að allnokkur hópur fólks stundi framleiðslu til einkaneyslu án þess að hafa 
áhyggjur af framfylgd laga kemur fram í könnun frá 2013 að einungis 3,45 af þeim sem höfðu 
drukkið áfengi á síðastliðnum 12 mánuðum höfðu drukkið heimagerðan bjór.

Virðingarfyllst,

Kjartan Hreinn Njálsson 
aðstoðarmaður landlæknis

Rafn Magnús Jónsson verkefnisstjóri 
svið lýðheilsu

Reykjavík 14. mars 2021

Umsögn Fágunar, Félags áhugafólks um gerjun, við 480. mál, lagafrum varp um  
breytingu á áfengislögum , nr. 75/1998 (afnám banns við heim abruggun til 
einkaneyslu). 151. löggjafarþing 2020-2021.

Heimagerjun m atvæ la hefur tengst m atarm enningu Íslendinga frá því fyrstu 

Íslendingarnir hófu hér búsetu og hefur bæði haldið lífi í fólki og glæ tt m enningu og 
m agaflóru landsm anna lífi allar götur siðan. Einn angi fjölbreyttrar m atarm enningar eru 
gerjaðir, he im abruggaðir drykkir, sem falla undir þetta breytingarfrumvarp á 

áfengislögum  75/1998 um heim abruggun.

Heim abruggun hefur blóm strað í öllum  nágrannalöndum  okkar um drykklanga hríð. Í 

Bandaríkjunum, til dæmis, var heim abruggun aftur gerð lögleg nokkuð seint, eftir að 
bannárin í upphafi 20. aldar höfðu gert hana útlæga. Þó er þar komin hart nær hálf öld 

síðan heim abruggun var leyfð með lögum í öllum  ríkjum þessa annars íhaldssam a 

lands. Í nágrannalöndum  okkar og alm ennt í öllum  vestræ num  ríkjum ríkir sú regla að 

gerjun drykkja heim a við til einkanota sé leyfileg. Ísland er eitt með mörk 

áfengisprósentu það lága að gerð flest allra léttra áfengra drykkja er í raun ólögleg.

Afnám banns við heim abruggun virðist alls staðar hafa borið með sér uppgang lítilla, 
staðbundinna brugghúsa, sem sæ kja innblástur, starfsfólk og hráefni í sitt nánasta 

umhverfi og laða þau oft einnig að sér ferðalanga og bjóráhugafólk m jög langar leiðir 

til að upplifa það sem borið er fram á slíkum stöðum.

Gerjun drykkja hefur löngum  verið stunduð hér á landi. Gerjun, hvort heldur með 
tilbúnu geri eða náttúrulegu, er sú aðferð að breyta sykruðum legi í léttan áfengan 

drykk, til dæ m is áfengan berja- og ávaxtasafa, m jöð sem er að uppistöðu uppleyst 
hunang, síder sem er að uppistöðu eplasafi, bjór og léttvín. Gera m á ráð fyrir að fjöldinn 

allur af Íslendingum  geri létta áfenga drykki á heimili sínu til einkanota sér til ánæ gju og 
yndisauka, þó svo nákvæm tala um þann fjölda liggi ekki fyrir.

Félagar í Fágun í gegnum  tíðina hafa e inm itt m arg ir haldið til starfa í brugghúsum  um 
allt land, eða tekið þátt í stofnun þeirra, eða heim abruggun vakið þannig áhuga að þeir 

hafa haldið utan í nám og kom ið aftur sem útlæ rðir bruggm eistarar og bætt m jög 
áfengism enningu Íslendinga á síðustu árum. Vöxtur litlu brugghúsanna á Íslandi hefur, 
hér eins og annars staðar, að mestu leiti verið knúinn áfram af áhuga heim abruggara



og hefur þessi starfsemi blásið m iklu lífi í þorp og byggðarlög um allt land undanfarinn 
áratug. Þessi handverks- og örbrugghús laða til sín gesti víða að og eru bæ jarfélögum  

sem hýsa þau til m ikils sóma, svo um er talað. Oft fylgir þessum brugghúsum  önnur 
starfsemi, eins og aukið m enningarlíf og listaviðburðir sem þá lyftir bæ jarbrag á enn 

hæ rra stig einnig.

Við teljum  að lögleg heim abruggun ætti ekki að hafa í för með sér aukna hættu á 

unglingadrykkju eða aukna m isnotkun áfengis. Þar skiptir t.d hráefniskostnaður, 
kostnaður við tæki og búnað og það sem sennilega hefur m esta fæ lingarm áttinn fyrir 
alla, löng, löng, m jög löng bið eftir að hæ gt sé að njóta drykkjanna sem bruggaðir eru 

heima. Hægir sú staðreynd sennilega á flestum sem ekki eru í þessu af ástríðunni einni 
saman, að bíða þurfi eftir hinum  heim abrugguðu veigum  í oft fjö lm argar vikur og /eða 

mánuði.

Ástríða fyrir næ rumhverfi sínu, hagnýting jurta, útsjónarsemi og sköpunarkraftur eru allt 

e inm itt kostir sem prýða m argt félagsfólk okkar í Fágun. Drykkir sem þau gerja, bæði 
með tilbúnu geri og náttúrulegu, eru sennilega alls staðar á m ögulegum  

gerjunarkvarða, frá 0,00% upp í 12-16%. Erfiðara, eða nær óm ögulegt, er að gerja 

sterkari drykki án þess að grípa til eim ingar, sem áfram skal vera bönnuð sam kvæ m t 

þessu frumvarpi.

Fágun fær reglulega fyrirspurnir og tekur á móti fólki sem hefur alla ja fna ekki hugmynd 

um að heim agerjun sem það stundar geti verið ólögleg og m æ tir það því á fundi til að 
sæ kja sér reynslu og hugmyndir. Fæ lingarm áttur laganna eins og þau eru nú eru harla 

lítil og fram kvæ m d þeirra virðist ekki benda til að mikill áhugi sé á að fram fylgja þeim 
m eðal almennings. Fólk, bæði sem tengist félaginu og sem við ræðum við almennt, 
virðist kom a af fjöllum  þegar við kynnum þeim staðreyndir málsins og m æ lum  með því 

að það haldi gerjuðum  drykkjum undir 2,25% til að vera ekki að brjóta áfengislögin. 

2,5% er nefnilega full langt gerjað skv. lögum, þó það sé einungis æ tlað til einkaneyslu.

Þessi staðreynd, að lögin heimili ekki heim abruggun til einkanota, kem ur nær öllum  á 
óvart, hvort sem um er að ræða almenning, löglæ rt fólk eða fulltrúa þjóðarinnar á 

alþingi er um þetta hefur verið rætt. Það skýtur því skökku við að áhugamál, sem er 
stundað af jafn m örgum  og raun ber vitni og gefur af sér reynslu og þekkingu sem 

undanfarin ár hefur leitt af sér fjö lm örg ný fyrirtæki, sé refsivert. Fágun, félag áhugafólks 
um gerjun, ítrekar stuðning við þetta lagafrum varp eins og það er lagt fram og hvetur 

félagið í leiðinni þ ingm enn í öllum  flokkum  til að skoða það með opnum  hug og að þeir 
íhugi að veita því brautargengi.



Þessi litla breyting á áfengislögum , sem felst í frumvarpinu, færir áhugafólki um gerjun 
betra umhverfi til að rækta sitt áhugam ál, gerir það löglegt, sem virkar þá vonandi sem 

hvatning til góðra verka og gerir vonandi þeim m enningararfi sem felst í gerjun 
m atvæ la og drykkja enn hærra undir höfði til framtíðar. Þá hæ ttir styrkur gerjaðs 
vínanda að skipta höfuðmáli við þetta annars saklausa og m einlitla áhugam ál, sem oft 

gerir venjulegt fólk að lögbrjótum  sér óafvitandi.

Um Fágun

Félag áhugafólks um gerjun, eða Fágun, eru sam tök fólks sem hefur sam eig in legt 

áhugam ál að stuðla að bættri þekkingu og m enningu í gerð gerjaðra matvæla. 

Tilgangur félagsins er að:

• Sam eina áhugafólk um gerjun.
• M iðla þekkingu á gerð gerjaðrar matvöru og m enningu henni tengdri.

• Stuðla að bættri ímynd heim agerjaðra matvæla.

• Stuðla að lagabreytingum  til að heim ila gerjun drykkja til einkanota.

Í starfsemi og reglugerðum  félagsins, sem stofnað var árið 2010, vísar hugtakið gerjun 
til beitingar örvera í gerð m atvæ la og drykkja. Í því skyni starfrækir félagið heimasíðuna 

fagun.is þar sem spja llhópar eru aðgengileg ir öllum. Einnig stendur félagið reglulega 

fyrir námskeiðum, keppnum  og viðburðum  til að vekja áhuga alm ennings og 

fé lagsm anna á efninu.

Virðingarfyllst, fyrir hönd stjórnar Fágunar, kt. 630410-2230,

Sigfús Örn Guðmundsson, ritari félagsins.

Reykjavík, 23. mars 2021.

Efni: Umsögn um mál nr. 480, frumvarp til laga um um breytingu á áfengislögum, nr. 75/1998
(heimabruggun).

FRÆ - Fræðsla og forvarnir leggjast gegn samþykkt frumvarpsins.

Með því að heimila í lögum heimabrugg er gengið gegn þeirri grundvallarsýn að áfengi sé ekki eins og hver 
önnur neysluvara. Forsendur þeirrar sýnar verða ekki skýrari en í framsetningu
Alþjóðaheilbrigðisstofnunarinnar: ,,Skaðleg notkun áfengis er alheimsvandamál sem leiðir til milljóna 
dauðsfalla, þar á meðal glatast l í f  hundruð þúsunda ungs fólks. Það er ekki aðeins orsakaþáttur í mörgum 
sjúkdómum, heldur einnig áhrifaþáttur í slysum og ofbeldi.“(Sjá t.d.: Global status report on alcohol and health. 
World Health Organization 2011). Með samþykkt frumvarpsins er opnað á aukið aðgengi að áfengi og þar af 
leiðandi aukna neyslu og aukinn vanda vegna áfengisneyslu.

Hlutverk stjórnvalda er að gæta að áhrifum á heilsu og líðan íbúa í samfélaginu við stefnumótun og 
stjórnsýsluákvarðanir og byggja þær á traustri þekkingu. Þar bendum við til dæmis á og leggjum til að gerð sé 
krafa um lýðheilsumat þegar um er að ræða ákvarðanir sem varða sérstaklega heilsu fólks og viðkvæm 
samfélags- og velferðarmál. Breytingar á einstökum þáttum áfengismála þurfa auk þess að byggjast á heildarsýn 
og heildarstefnu, en ekki meira eða minna tilviljanakenndum áhlaupum, þannig að hægt sé að meta hvort og 
með hvaða hætti tillögur eins og sú sem hér er á ferðinni samræmist eða gengur gegn henni og markmiðum 
hennar.

Líta má á að í greinargerðinni með frumvarpinu komi fram forsendur þess. Þar vekur ýmislegt spurningar.

Þar segir meðal annars: ,,Flutningsmenn mótmæla því ekki að aukið aðgengi leiði a f  sér aukna neyslu, en telja 
að lögfesting frumvarpsins leiði hins vegar ekki a f  sér aukið aðgengi miðað við það sem nú þegar er. ” Þessa 
fullyrðingu verður að rökstyðja með vísan í rannsóknir eða önnur gagnreynd gögn.

Á öðrum stað í greinargerðinni segir: ,Áfengismál eru réttilega mjög umdeild og því verður að
taka þá staðreynd að hvorki virðist áhugi meðal yfirvalda né almennings á því að framfylgja banninu
sem vísbendingu um að hið fortakslausa bann við framleiðslu áfengis til einkaneyslu eigi ekki lengur
erindi í íslensku samfélagi. ” Hér er staðhæft um áhugaleysi almennings á banni við heimabruggi án þess að vísa
í gögn, t.d. kannanir eða rannsóknir.

Ennfremur að: ,,Það væri afar óæskilegt e f  yfirvöld tækju skyndilega upp áþví að framfylgja banninu enda væri 
það ósanngjarnt gagnvartþeim einstaklingum sem hefðu haft með höndum framleiðslu áfengis til einkaneyslu, 
og hefðu þangað til starfað í góðri trú um að hegðan þeirra væri ekki bönnuð að lögum. “ Það verður að teljast 
sérstök röksemdafærsla af hálfu löggjafans, alþingis, að lýsa yfir áhyggjum af því að yfirvöld taki skyndilega 
upp á því að framfylgja lögum.

Virðingarfyllst,

Framkvæmdastjóri FRÆ - Fræðslu og forvarna

Fræðsla og forvarnir -  Sigtúni 42 -  105 Reykjavík 
Kt. 4107932109 -  GSM 8611582 -  frae@forvarnir. is -  www.forvarnir.is

mailto:nefndasvid@althingi.is
mailto:frae@forvarnir.is
http://www.forvarnir.is


Allsherjar- og menntamálanefnd Alþingis 
nefndasviði Alþingis 
Austurstræti 8-10, 
150 Reykjavík

Reykjavík 23. mars 2021

Efni: Umsögn um mál 480, frumvarp breytingu á áfengislögum (heimabruggun)

Umsögn Krabbameinsfélags höfuðborgarsvæðisins

Krabbameinsfélag höfuðborgarsvæðisins, hefur unnið að forvarnarmálum í marga áratugi og lætur sig 
lýðheilsumál skipta miklu máli.

Áfengi er engin venjuleg neysluvara. Áfengi er vara sem veldur margvíslegu tjóni meðal einstaklinga, 
fjölskyldna og í öllu samfélaginu. Áfengi er stór áhættuþáttur fyrir krabbamein.

Í fjölda rannsókna hefur verið sýnt fram á tengsl milli áfengisneyslu og nokkurra tegunda krabbameina. Því 
hefur áfengisneysla verið flokkuð sem þekktur krabbameinsvaldur hjá Alþjóðakrabbameins- 
rannsóknarstofnuninni (IARC).

Þar af leiðandi getur Krabbameinsfélag höfuðborgarsvæðisins ekki mælt með frumvarpi þessu frumvarpi 
sem stuðlar að auknu aðgengi að áfengi.

Þetta frumvarpi gengur þannig þvert á stefnu t.d. Alþjóðaheilbrigðismálastofnunarinnar (WHO). Stofnunin 
hefur um áratugaskeið lagt til við aðildarþjóðir sínar að unnið verði markvisst að því að draga úr 
heildarneyslu áfengis, ekki síst með því að takmarka framboð á áfengi.

Lýðheilsusjónarmið eru ekki höfð í hávegum við gerð þessa frumvarps og ef það verður samþykkt mun 
verða erfiðara að fylgjast með heildarneyslu. Einnig má ætla að eftirlit með lögunum verði erfitt.

Æskilegast væri að yfirvöld myndu byrja á að móta sem allra fyrst heilstæða áfengisforvarnarstefnu, 
samhliða aðgerðaráætlun.

Virðingarfyllst,

Árni Einarsson 
formaður
Krabbameinsfélags höfuðborgarsvæðisins

Guðlaug B. Guðjónsdóttir 
framkvæmdastjóri
Krabbameinsfélags höfuðborgarsvæðisins



Seyðisfirði 12. mars 2021

Umsögn við 480. mál, lagafrumvarp um breytingu á áfengislögum, nr. 75/1998 (afnám banns við 
heimabruggun til einkaneyslu).

151. Löggjafarþing 2020-2021.

Sem áhugamaður um bjór og bjórgerð vil ég ítreka fyrri umsögn mína á lagabreytingu þessari.

Það er löngu ljóst að bann við heimagerðu áfengi er barn síns tíma og tímabært að breyta því til hins 
betra. Mikill fjöldi stundar nú þegar bruggun á bjór og er áhugi á bjórgerð í mikilli sókn. Með tilkomu 
lítilla brugghúsa sem nú spretta upp eitt af öðru, kemur þessi áhugi til með að aukast ár frá ári. Þeir 
sem gera bjór í heimahúsum eru ekki að selja heldur nota bjórinn til að gleðja fjölskyldu og vini við 
hin ýmsu tækifæri. Og vitaskuld til að njóta sjálfir.

Með því að aflétta banni við heimabruggun munu enn fleiri taka upp þetta skemmtilega áhugamál, 
og með því skapast atvinna í þeim verslunum sem selja búnað og hráefni. Einnig verður til þekkingin 
á bjórgerð sem byggir einmitt öll þessi litlu brugghús sem eru að koma fram á sjónarsviðið þessa 
dagana. Flest þeirra sem taka áhættu og stofna lítil fyrirtæki í þessum geira er fólk sem byrjaði að 
gera bjór í bílskúrum heima hjá sér.

Að þessu sögðu vil ég hvetja þingmenn til að taka þetta mál alla leið og gera áhugamál margra 
Íslendinga loksins löglegt og styð ég frumvarpið heilshugar.

Rúnar Gunnarsson

Bjóráhugamaður

Seyðisfirði

Efni: Umsögn Æskan barnahreyfing um „frumvarp um breytingu á áfengislögum, nr. 75/1998 
(heimabruggun).151. löggjafarþing 2020-2021. Þingskjal 809 —  480. mál.“[1]

Æskan barnahreyfing leggst eindregið gegn umræddu frumvarpi og bendir á að samþykkt þess 
muni leiða til aukinnar áfengisneyslu í landinu. Það mun auka vanda sem neysla áfengis veldur en 
áfengi er engin venjuleg neysluvara.[2]

Æskan barnahreyfing vinnur mikið með almenningi í grasrótarstarfi, þar kemur fram mikil andúð 
samfélagsins á frumvarpinu. Frumvarp þetta er í algerri mótsögn við Barnasáttmála Sameinuðu 
Þjóðanna[3] sem er hluti íslenskra laga og með hliðsjón af honum á að tryggja að öruggt og barnvænt 
umhverfi barna raskist ekki vegna áfengisneyslu foreldra og forsjáraðila.[4]

Mörg ríki heims líta til okkar í forvarnamálum þar sem gríðarlegur árangur hefur náðst í 
áfengisforvörnum sem er ógnað með auknu aðgengi. Forvarnamódelið okkar hefur verið tekið upp í 
fjölda landa.[5] Þessi árangur hefur náðst með samstilltu átaki foreldra, stofnana og félagasamtaka, 
sem vinna með unga fólkinu og takmörkuðu aðgengi að áfengi. Við viljum halda þessum árangri.
Með tilslökunum á áfengislögum er verið að færa til viðhorf og gildi samfélagsins
gagnvart áfengi, gera þau jákvæðari og auka með því líkur á aukinni neyslu. Áfengisiðnaðurinn vill að
almenningur trúi því að áfengi sé nauðsynlegt sem er ósatt.[6]

Það er stefna alþjóðasamfélagsins að draga úr notkun áfengis og ættu ráðamenn að taka virkari þátt í 
að koma sterkari böndum á alla þætti innflutnings, framleiðslu, sölu, dreifingu og markaðsvæðingu 
áfengra drykkja og tryggja eftirlit með þeim.[7] Æ fleiri rannsóknir sýna að engin þekkt mörk eru um 
skaðleysi áfengis og því ber að lágmarka eða takmarka aðgengi og notkun áfengis eins og kostur er.[8]

Alþjóða heilbrigðismálastofnunin (WHO).[9] er með mjög góðar skýringar varðandi áfengi, þar sem 
kemur fram að milljónir manna láta lífið vegna áfengis á hverju ári og sjúkdómabyrði er gríðarleg. 
Þegar talað er um íslenska menningu má minna á að áfengisvandi hefur snert allt of marga hér á landi 
í allt of langan tíma og mun aðeins aukast með aukinni neyslu. Fleiri hundruð manns bíða núna eftir 
meðferð við áfengisvanda.[10] Það er áríðandi að ráðamenn sjái í gegnum áfengisiðnaðinn þegar þeir 
beita félögum eða öðrum brögðum til að auka vinsældir áfengis og koma af stað tískubylgju tengdri 
áfengisneyslu.

Æskan barnahreyfing er hluti af Movendi stærstu forvarnasamtökum heims. Meirihluti íbúa heimsins 
notar ekki áfengi eða önnur vímuefni. Yfir 62% heimsbyggðarinnar notar ekki áfengi. Við teljum að 
áfengis og vímuvarnastefnan á hverjum tíma eigi að þjóna heildarhagsmunum samfélagsins og byggja 
á traustum rannsóknum. Áfengismál og önnur vímuefnamál eru veigamikill málaflokkur og mikið í húfi 
að stefnumörkun sem þau varðar séu byggð á niðurstöðum rannsókna. Við köllum eftir lýðheilsumati 
og heildarstefnu í vímuvörnum þar sem forðast ber stefnumótun sem byggist á einföldun, vanþekkingu 
og úrræðum sem ekki skila árangri eða vinna gegn heilsu einstaklinga og samfélags. Þess vegna á 
almenningur rétt á að stefna um áfengi og önnur vímuefni sé vel ígrunduð, unnin af vandvirkni og farið 
varlega í breytingar á aðgengi. Æskan lýsir sig reiðubúin að senda fulltrúa í slíka stefnumótun.

Fyrir hönd Æskan barnahreyfing 
Aðalsteinn Gunnarsson Framkvæmdastjóri

[1] https://www.althingi.is/altext/151/s/0809.html
[2] https://www.landlaeknir.is/servlet/file/store93/item10424/Afengi%20engin%20venjuleg.pdf
[3] https://www.barnasattmali.is/is

